BOTULISM

Ano ang Botulism?

Ang botulism ay isang nakakalumpong sakit galing sa isang lason na nililikha ng mga “bacteria” na
kilala sa pangalang Clostridium botulinu. Mayroong tatlong uring natural na “botulism” na maaring
dumapo sa tao.

1. Botulism na dala ng pagkain: ang taong makakain nito ay dadapuan ng sakit sa loob ng ilang
oras lamang, o maaaring sa loob ng ilang araw;

2. “Infant botulism” o “botulism” sa bituka: ang sakit na ito ay dadapo sa tao kapag ang “botulism
spores”ay dumating sa bituka at doon magbunga ng “toxin”. Ang mga sanggol ang karaniwang
dinadapuan nito, nguni’t maaari ding dapuan ang mga taong nakatatanda kapag sila ay
mayroong di-pangkaraniwang sakit sa kanilang bituka.

3. Ang “botulism” sa sugat: ang sakit na “botulism” sa sugat ay nangyayari kung ang sugat ay
nahawaan ng lupa, at ito ay nakulob na walang hanging makapasok.

Mayroon pang isang uri na itinuturing na pang-apat na“botulism”. Nililikha ito ng tao at maaaring
mangyari sa pamamagitan ng gawang “bioterrorism”. Ang “botulism” na ito ay lumalaganap sa
pamamagitan ng paglanghap. Nakukuha ito ng tao sa paglanghap ng “aerosolized toxin”.

Sino ang nagkakaroon ng “botulism”?

Ang botulism mula sa pagkain ay dumadapo kapag kumain ng anumang may nilalamang “toxin”.
Kadalasan, ito ay dala ng di-maingat na paggawa ng de-latang pagkain. Ang “botulism” sa bituka ay
pangkaraniwang dumadapo sa pagkain ng pukyutang naglalaman ng “spores” ng “bacteria” na dala
ng sakit na ito. Ang mga malabnaw at malapot na arnibal na galing sa mais ay binalita ring may
nilalamang “spores”, nguni’t may mga kaso nitong walang kaugnayan sa arnibal na galing sa mais.
Ang “botulism”sa sugat ay dumadapo kapag nagbunga ng “toxin” ang isang sugat na nahawaan ng
Clostridium botulinum “organisms”. Ang “botulism” na langhap sa hangin ay malamang lang
mangyari dahil sa kagagawang “bioterrorism”.

Paano kumakalat ang botulism?

Hindi nakakahawa ang “botulism”. Upang magkaroon into, kailangang makakain ang tao ng
nahawaang pagkain na hindi niluto o ininit ng sapat. Ang “botulism” sa bituka ay dadapo lamang sa
sanggol kung ito ay makakain ng pagkaing may nilalamang “spores”. Pagkatapos, ang “bacteria” na
ito ay lilikha ng “toxin” sa loob ng kabitukahan. Bihira ang “botulism” sa sugat at nangyayari
lamang ito kapag pinasok ng “botulism spores” ang sugat.

Maaari bang gamitin sa “bioterrorism” ang botulism?
Oo. Ang “botulinum toxin” ay isa sa mga sangkap na maaaring gamitin sa “bioterrorism” dahil

madaling makakuha nito, madali itong dalhin, madaling gamitin sa di-tamang paraan, at ang mga
taong magkasakit dahil dito ay mangangailangan ng panggagamot sa mahabang panahon.



Ano ang mga sintomas ng “botulism”?

Ang “botulism” na dala ng pagkain at ang “botulism” sa bituka ay lumilikha ng mga sintomang
nakakapinsala sa kaugnayan ng “nervous system” sa bisa ng mga “muscles”. Ang mga sintomas ng
“botulism” na dala ng pagkain ay panglalabo ng paningin o pagdodoble ang paningin, panunuyong
bibig, at nakapapawi ng paggamit ng “muscles” na maaaring maka-apekto ng paghinga. Mga 5 -
10% ng mga taong mayroong “botulism” na dala ng pagkain ang namamatay. Ang “botulism” sa
bituka ay maraming sintomas, tulad ng paninigas ng dumi, panghihina, mahirap na paghinga,
mahinang pagkain at mahinang “reflexes”. Mga 1% ng mga kasong “botulism” sa bituka o
“botulism” sa sanggol ang namamatay. Ang “botulism” sa sugat at “botulism” na langhap sa hangin
ay nagbibigay ng natutulad na mga sintoma sa “botulism” na dala ng pagkain.

Gaanong kabilis lumabas ang mga sintomas pagkatapos mahawa?

Ang mga sintomas ng “botulism” na dala ng pagkain ay karaniwang lumalabas sa loob ng 12 — 36 na
oras pagkatapos makakain ng pagkaing may nilalamang “toxin”. Maaari ring abutin ng ilang araw
bago lumabas ang mga sintomas. Ang “incubation period” ng “botulism” sa bituka or “botulism” sa
sanggol ay hindi masabi. Ang mga sintomas ng “botulism” sa sugat ay lumalabas sa paglipas ng 7
na araw. Ayon sa mga pagsubok ng mga matsing, lumabas na ang mga sintomas ng “botulism” na
langhap sa hangin ay nagpapahiwatig sa loob ng 12 — 80 na oras pagkatapos ng pagkahawa..

What is the treatment for botulism?
Ano ang gamot sa “botulism”?

Kailangan ma-ospital. Ang mga taong may “botulism” ay maaaring mangailangan ng tulong upang
makahinga. May mga kaso ng “botulism” na dala ng pagkain na binibigyan ng “antitoxin” at
malamang magagamit din ito sa mga kaso ng “botulism” na langhap sa hangin. Ang “botulism” sa
bituka o “botulism” ng sanggol ay hindi binibigyan ng “antitoxin”.

Paano maiiwasan ang “botulism”?

Ang pukyutan o arnibal na galing sa mais ay di-dapat ipakain sa mga sanggol na walang isang taong
gulang. Lahat ng delatang pagkain at mga “preserves” ay kailangang ihanda ng maingat at sa
tamang paraan. Kung may mga delata o ibang lalagyang namamaga, ito ay di-dapat buksan; ang
mga pagkaing may masamang amoy, kahit bahagya, ay hindi dapat kainin, o tikman man lang. Kung
mayroon mabiling mga delatang namamaga ha ang takip, kailangan itong ibalik sa tindahang
pinagbilhan. Ang mga gulay na gawang-bahay na isinilid sa lata o sa bote ay kailangang pakuluan at
haluin ng mahigit sa tatlong minuto bago ito ihain. Ang “botulism” sa sugat ay maaaring maiwasan
kung kaagad ipagagamot ang mga nahawaang sugat, at kung iiwas sa mga ini-iniksyong droga sa
kalsada.

